
KUALA LUMPUR 19 Okt. — Persekutuan Organisasi
Kejuruteraan ASEAN (AFEO) akan menyampaikan Anuge-
rah Fellow Kehormat kepada Perdana Menteri, Datuk Seri
Dr. Mahathir Mohamad sewaktu berlangsungnya Persidang-
an AFEOQ kali ke-21 (CAFEO 21) di Yogyakarta, Indonesia
Rabu ini.

Persidangan dua hari itu akan dirasmikan oleh Presiden
Indonesia, Megawati Sukarnoputri.

AFEO yang diasaskan pada tahun 1973 adalah sebuah
badan bukan kerajaan yang mewakili institusi-institusi
kejuruteraan dan arkitek dari negara-negara anggota ASEAN
termasuk Vietnam, Laos, Kemboja dan Myanmar.

Antara organisasi kejuruteraan yang bergapung di bawah
AFEOQ adalah Persatuan Insinyur Indonesia (PII), Institusi
Kejuruteraan Malaysia (IEM), Majlis Teknologi Filipina
(PTC), Institusi Kejuruteraan Singapura (LES) dan Institusi
Kejuruteraan Thailand (EIT).

Turut bergabung dengan AFEO ialah Pertubuhan Ukur,
Jurutera dan Arkitek Brunei (PUJA), Gabungan Persatuan
Sains dan Teknologi Vietnam (Vusta), Persekutuan Jurutera
Myanmar (MES), Institusi Kejuruteraan Kemboja (EIC) serta
Gabungan Persekutuan Sains dan Kejuruteraan Laos
(LUSEA).

Kehormat AFEO Rabu ini

Pada CAFEO 21 Rabu ini, Dr. Mahathir yang akan bersara
akhir bulan ini akan diberi penghormatan untuk menyampai-
kan ucapan.

Menurut laman web PII, persidangan dua hari itu akan
membincangkan mengenai perkembangan dan masalah pem-
bangunan di negara-negara anggota pertubuhan itu.

Ini termasuk perkongsian maklumat kejuruteraan dalam
usaha meningkatkan kemudahan infrastruktur yang menjadi

salah satu pemangkin dalam menangani masalah kemiskin-
an.

Pada masa ini terdapat kira-kira 600,000 jurutera di

negara-negara ASEAN dengan Indonesia sendiri mempunyai
lebih 110,000 jurutera dan 30 peratus daripadanya adalah
jurutera pertanian manakala [EM dianggotai oleh lebih
15,000 orang jurutera bertauliah.

Pada persidangan kali ini, organisasi-organisasi kejurute-
raan dari negara-negara luar ASEAN turut diundang
termasuk dari Jepun, Kanada, Australia-dan Hong Kong.

Sementara itu, Wisma Putra dalam kenyataannya berkata,
Perdana Menteri dijadualkan tiba di Lapangan Terbang Adi
Sucipto, Yogjakarta, dari Bangkok, pada kira-kira pukul 8.30
malam Selasa ini.

